

ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով հատկացված միջոցներից կատարել վերաբաշխում 396,600.0 հազար դրամ գումարի չափով՝ (բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով)՝ գումարն ուղղելով ՀՀ Արագածոտնի, Արմավիրի և Գեղարքունիքի մարզերում կրթահամալիների ստեղծման և դպրոցների կառուցման համար անհրաժեշտ նախագծանախահաշվային փաստաթղթերի ձեռքբերմանը:
Վերոնշյալ նպատակով Նախագծով վերաբաշխվում է 2023 թվականի պետական բյուջեի «1183. Ապահով դպրոց» «32003. Փոքրաքանակ երեխաներով համալրված հանրակրթական դպրոցների և կրթահամալիրների մոդուլային շենքերի կառուցում» միջոցառմամբ նախատեսված գումարի մի մասը, որի հետագայում ամբողջական կամ մասնակի վերականգնման անհրաժեշտությունը առկա չէ: Նվազեցվող գումարը հանդիսանում է օբյեկտներով չբաշխված գումար։ Նախագծով նվազեցվում է նաև նույն ծրագրի «32007. Հանրակրթական կրթություն իրականացնող ուսումնական հաստատությունների նոր մարզադահլիճների կառուցում» միջոցառման գումարի մասը, որը նախատեսված է Սիփանի միջնակարգ դպրոցի մարզադահլիճի մասնաշենքի կառուցման ՆՆՓ-ի ձեռքբերման և Ալագյազի միջնակարգ դպրոցի կառուցման համար: Նվազեցվող գումարի վերականգնման անհրաժեշտությունը բացակայում է, քանի որ նշված դպրոցները ներառվել են Արագածոտնի մարզի կլաստերներում և, հետևաբար, այդ դպրոցների շենքային պայմանների հարցը լուծվում է քարտեզագրման ծրագրերի շրջանակներում: Ալագյազի դպրոցի մասով կապալային աշխատանքների գնման մրցույթը մեկ անգամ չի կայացել, վերահայտարարվել է ներկայումս մրցույթը գտնվում է գնահատման փուլում, պայմանագիրը դեռ չի կնքվել, իսկ տեխնիկական հսկողության և հեղինակային հսկողության պայմանագրերն ենթակա են նվազեցման, ինչի համար առկա են կողմերի բանավոր համաձայնությունները, պատվիրտաու մարմինը (ՀՀ քաղաքաշինության կոմիտեն) դիմել է նաև գրավոր համաձայնությունները ստանալու համար: Սիփանի դպրոցի մասով պայմանագրերը չեն կնքվել:

Ընթացիկ իրավիճակը և խնդիրները.
ՀՀ կառավարության կողմից որդեգրած և ՀՀ կառավարության 2021-2026թթ․-ի ծրագրով ամրագրված 300 դպրոցի կառուցման, վերակառուցման, հիմնանորոգման ծրագրի շրջանակներում ՀՀ կրթության, գիտության, մշակույթի և սպորտի նախարարությունը ՀՀ քաղաքաշինության կոմիտեի օժանդակությամբ մեկնարկել է ՀՀ մարզերի գյուղական բնակավայրերում կրթահամալիրների ստեղծման ծրագիրը։ Կրթահամալիրների ստեղծմամբ նախատեսվում է իրագործել ՀՀ կառավարության ծրագրով ամրագրված հետևյալ նպատակները. 
· բարձրացնել նախադպրոցական կրթության մատչելիության եւ հասանելիության աստիճանը բոլոր համայնքներում,
· ներդնել դպրոցական կառավարման բարելավված համակարգ,
· ներդնել փոքրաթիվ աշակերտական համակազմ ունեցող դպրոցների կրթության կազմակերպման արդյունավետ մոդելներ։
Կրթահամալիրների ստեղծման ծրագրում ուսումնական հաստատությունների ընդգրկման նախապայմանները հետևյալն են՝ դպրոցների փոքրաքանակ աշակերտական համակազմը, նախադպրոցական ծառայությունների բացակայությունը և շահառու երեխաների փոքր թիվը։ Նշված նախապայմաններից ելնելով ՀՀ Արագածոտնի մարզում ընտրվել է թվով 7 բնակավայր, Արմավիրի մարզում՝ թվով 4 բնակավայր, իսկ Գեղարքունիքի մարզում՝ 9։ Այդ բնակավայրերն են.
1. Արագածոտն.
1) գ. Ագարակավան
2) գ. Ռյա Թազա
3) գ. Նոր-Ամանոս
4) գ. Ճարճակիս
5) գ. Զարինջա
6) գ. Վարդենուտ
7) գ. Կարին
2. Արմավիր.
1) գ. Երասխահուն
2) գ. Վարդանաշեն
3) գ. Երվանդաշատ
4) գ. Նոր Արտագերս
3. Գեղարքունիք.
1) գ. Թթուջուր
2) գ. Մարտունի
3) գ. Դպրաբակ
4) գ. Շատվան
5) գ. Կախակն
6) գ. Արեգուն
7) գ. Փոքր Մասրիկ
8) գ. Մաքենիս
9) գ. Մադինա:

Կրթահամալիրների ստեղծման ծրագրի շրջանակներում մարզեր կատարած այցերի և իրականացրած ուսումնասիրությունների արդյունքում որոշվել է այն բնակավայրերի համար, որտեղի դպրոցների աշակերտական համակազմը մեծ է, կառուցել դպրոցների նոր շենքեր (Արագածոտնի մարզում՝ 8 բնակավայր, Արմավիրի մարզում՝ 8 բնակավայր, իսկ Գեղարքունիքի մարզում՝ 6 բնակավայր): Այդ դպրոցներն են.
1. Արագածոտն.
1) ք. Ապարանի Վ.Եղիազարյան անվ. թիվ 1 հիմնական դպրոց (կկառուցվի միջնակարգ դպրոց)
2) ք. Թալինի թիվ 2 հիմնական դպրոց (կկառուցվի միջնակարգ դպրոց)
3) գ. Ներքին Սասնաշենի միջնակարգ դպրոց
4) ք. Աշտարակի Վ.Պետրոսյան անվ. հիմնական դպրոց
5) գ. Ալագյազի միջնակարգ դպրոց
6) գ. Օշականի Մ.Մաշտոցի անվ. միջնակարգ դպրոց
7) գ. Արագածավանի թիվ 2 միջնակարգ դպրոց
8) գ. Նոր Եդեսիայի Ն. Շնորհալու անվ. միջնակարգ դպրոց
2. Արմավիր.
1) գ. Ջրառատի Թ.Խաչատրյանի անվ. միջնակարգ դպրոց
2) գ. Արաքսի Զ.Ավետիսյանի անվ. միջնակարգ դպրոց
3) գ. Գեղակերտի միջնակարգ դպրոց
4) ք. Վաղարշապատի Վ.Ռշտունու անվ. թիվ 11 հիմնական դպրոց
5) ք. Վաղարշապատի Ե.Օտյանի անվ. թիվ 7 հիմնական դպրոց
6) գ. Վանանդի միջնակարգ դպրոց            
7) գ. Նոր Կեսարիայի միջնակարգ դպրոց
8) գ. Ամբերդի Հ. Նավասարդյանի անվ. միջնակարգ դպրոց  
3. Գեղարքունիք.
1) ք. Գավառի թիվ 5 հիմնական դպրոց
2) գ. Ծովինարի Արծրուն Խաչատրյանի անվ. միջնակարգ դպրոց
3) ք. Սևանի Վ.Կարապետյանի անվ. թիվ 3 հիմնական դպրոց
4) գ. Լիճքի հիմնական դպրոց (կկառուցվի միջնակարգ դպրոց)
5) ք. Վարդենիսի թիվ 3 հիմնական դպրոց
6) ք. Գավառի Գեորգի Մնացականյանի թիվ 7 միջնակարգ դպրոց     

Այսպիսով, Նախագծով նախատեսվում է գումար հատկացնել ընդհանուր թվով 42 հաստատության՝ 20 կրթահամալիրի ստեղծման և 22 դպրոցի կառուցման համար անհրաժեշտ նախագծանախահաշվային փաստաթղթերի մշակման և փորձաքննության ծառայությունների ձեռքբերման համար։ Ընդ որում, խնայելով ժամանակային և ֆինանսական ռեսուրսները՝ որոշվել է փաստաթղթերը ձեռք բերել առկա (տարիների ընթացքում ձեռքբերված) նախագծերի տեղակապման միջոցով։ ՆՆՓ-երի փորձաքննությունների արժեքները հաշվարկվել են հիմք ընդունելով ՀՀ կառավարության 2011 թվականի հունիսի 23-ի N 879-Ն որոշմամբ հաստատված կարգին համապատասխան՝ հիմք ընդունելով նախագծերի նախահաշվային արժեքները: 
Հաշվի առնելով, որ Ալագյազի դպրոցի մարզադահլիճի մասնաշենքի կառուցման համար նախատեսված գումարն անհրաժեշտ է նվազեցնել, քանի որ գնման պահանջը դադարել է (կառուցվելու է նոր դպրոց), սակայն արդեն վերահայտարարվել էր գնման մրցույթը՝ Նախագծի 2-րդ կետով նախատեսվում է թույլատրել քաղաքաշինության կոմիտեին մրցույթը հայտարարել չկայացած՝ գնման պահանջի դադարման հիմքով:


Կարգավորման նպատակը և բնույթը. 
[bookmark: _GoBack]         Որոշման նախագծի ընդունմամբ կապահովվեն ՀՀ Արագածոտնի, Արմավիրի և Գեղարքունիքի մարզերում ստեղծվելիք կրթահամալիրների և կառուցվելիք դպրոցների նախագծանախահաշվային փաստաթղթերի ձեռքբերումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի կրթական դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու, ինչպես նաև գնման ընթացակարգը չկայացած հայտարարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 2021-2026 թթ. Ծրագրի «4.3.Կրթություն» բաժնի հանրակրթությանը վերաբերող առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով», ... «մինչև 2026 թվականը կառուցել, հիմնանորոգել կամ վերանորոգել առնվազն 500 մանկապարտեզ՝ ապահովելով դրանց ամբողջական հագեցումը անհրաժեշտ գույքով և սարքավորումներով»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



